
Hanumat Pancharatna Stotram

હનુમત્પઞ્ચરત્નસ્તોત્રમ્

(ભગવત્પાદાનાં રામભુજઙ્ગતઃ )
શંશંશંસિદ્ધનાથં પ્રણમતિ ચરણં વાયુપુત્રં ચ રૌદ્રં

વંવંવંવિશ્વરૂપં હહહહહસિતં ગર્જિતં   મેઘક્ષત્રમ્ । (મેઘછત્રમ્)
તંતંત્રૈલોક્યનાથં તપતિ દિનકરં તં ત્રિનેત્રસ્વરૂપં

કંકંકન્દર્પવશ્યં કમલમનહરં શાકિનીકાલરૂપમ્॥ ૧॥
રંરંરંરામદૂતં રણગજદમિતં રાવણચ્છેદદક્ષં

બંબંબંબાલરૂપં નતગિરિચરણં કમ્પિતં સૂર્યબિમ્બમ્ ।
મંમંમંમન્ત્રસિદ્ધિં  કપિકુલતિલકં મર્દનં શાકિનીનાં

હુંહૂંહુઙ્કારબીજં    હનતિ હનુમતં હન્યતે શત્રુસૈન્યમ્॥ ૨॥
દંદંદંદીર્ઘરૂપં ધરકરશિખરં પાતિતં મેઘનાદં

ઊઁઊઁઉચ્ચાટિતં   વૈ સકલભુવતલં યોગિનીવૃન્દરૂપમ્ ।
ક્ષંક્ષંક્ષંક્ષિપ્રવેગં ક્રમતિ ચ જલધિં  જ્વાલિતં રક્ષદુર્ગં

ક્ષેંક્ષેંક્ષેં ક્ષેમતત્ત્વં દનુરુહકુલં મુચ્યતે બિમ્બકારમ્॥ ૩॥
કંકંકંકાલદુષ્ટં જલનિધિતરણં રાક્ષસાનાં વિનાશે

દક્ષં શ્રેષ્ઠં કવીનાં ત્રિભુવનચરતાં પ્રાણિનાં પ્રાણરૂપમ્ ।
હ્રાંહ્રાંહ્રાંહ્રાસતત્ત્વં     ત્રિભુવનરચિતં દૈવતં સર્વભૂતે

દેવાનાં ચ ત્રયાણાં ફણિભુવનધરં વ્યાપકં વાયુરૂપમ્॥ ૪॥
ત્વંત્વંત્વંવેદતત્ત્વં બહુઋચયજુષં  સામ ચાઽથર્વરૂપં

કંકંકંકન્દને ત્વં નનુ કમલતલે રાક્ષસાન્ રૌદ્રરૂપાન્ ।
ખંખંખંખડ્ગહસ્તં ઝટિતિ ભુવિતલે ત્રોટિતં નાગપાશં

ૐૐૐકારરૂપં ત્રિભુવનપઠિતં વેદમન્ત્રાધિમન્ત્રમ્॥ ૫॥
સઙ્ગ્રામે  શત્રુમધ્યે જલનિધિતરણે વ્યાઘ્રસિંહે   ચ સર્પે

રાજદ્વારે ચ માર્ગે ગિરિગુહવિવરે ચોષરે કન્દરે વા ।
ભૂતપ્રેતાદિયુક્તે ગ્રહગણવિષયે શાકિનીડાકિનીનાં

દેશે વિસ્ફોટકાનાં જ્વરવમનશિરઃપીડને નાશકસ્ત્વમ્॥ ૬॥
ઇતિ શ્રીહરિકૃષ્ણવિનિર્મિતે   બૃહજ્જ્યોતિષાર્ણવધર્મસ્કન્ધાન્તર્ગતં

હનુમત્પઞ્ચરત્નસ્તોત્રં સમ્પૂર્ણમ્ ।

